
Voorwoord

In `n openbaring, in 1871 ontvang deur Gottfried Mayerhofer, spreek die Heer: 'Die eintlike Antichris is die algemeen heersende sug na heel andere dinge as wat My leer predik. Dit is die heersende neiging van soveel mense van wie net die kop werk en die hart tot swye gebring is. Dus moet u die kop of die berekenende verstand as Antichris beskou, (as geestelike beginsel) wat al lank op die aarde huishou en met verleidelike argumente aan die mense wil verklaar dat net dit wat die verstand kan bevat waar is..."

Meer kon die mense in die negentiende eeu nog nie inneem nie.

In ons dae egter, word nou deur die Heer aan Bertha Dudde duidelik gemaak dat daar;

ook `n persoonlike wêreldse maghebber as Antichris sal optree, want hy beloof aan die mense om die lewenstandaard terug te gee wat deur die groot natuurkatastrofe verlore geraak het. 

Alle volke sal hom toejuig en die meeste mense kies hom as heer en Heer, aangesien hy hulle wense skynbaar vervul.

Almal wat die wêreld liefhet sal hulle geloof in Jesus Christus opgee en hulle siele in die verderf stort. Maar die wat Jesus aanvaar, sal aan Hom trou bly, selfs as hulle bedreig word, want die Heer Self sal met hom stry sodat hulle die oorwinning sal behaal.

Die stryd teen die leer van die Christus. Die vervolging van hom wat Hom bely

2 Januarie 1941

Dit is onbetwisbaar beter om jouself voor die wêreld openlik vir die kerk van die Christus uit te spreek as om die teëstander ter wille te wees en die Christus te verloën, want wie magtig is in die wêreld, kan tog nie die mag teëhou wat God hom gestuur het nie.

Wie dus die Christus verloën, die verloën God, selfs al spreek hy Sy Naam uit om sy geloof te bewys. As hy diep gelowig is, erken hy ook die Godheid van Jesus, want dan leef hy in die liefde en die liefde erken Jesus as God se Seun en Verlosser van die wêreld. Die insig is `n gevolg van `n diep geloof, terwyl die ongeloof die mens onbekwaam maak om die Godheid in Jesus te erken. As Jesus Christus dus verwerp word, is die bewys van die ongelowigheid van die mense ook gelewer en sulke mense behoort tot die wêreld, wat hulself openlik teen Jesus Christus opstel. Die wêreld sal eis om Hom geheel af te wys, want hulle wil dat Sy Naam nie meer genoem sal word nie. Hulle wil elke herinnering aan Hom uitwis en die komende geslagte in onwetendheid opvoed. Hulle wil alles vernietig wat op Hom betrekking het, om so `n einde te maak aan die kennis oor Hom en Sy dade, en sodoende sal die stryd ontbrand. 

Die wat Syne is, sal Sy Naam verdedig, Hom bely voor die wêreld en vol vuur oor Hom en Sy leer spreek. Maar hulle sal vervolg word ter wille van Sy Naam maar tog die vervolging geduldig verdra. Hulle sal van Bo krag ontvang, sodat hulle Sy leer des te yweriger sal verkondig, hoe meer hulle bestry word. Die Krag van God sal sigbaar met hulle wees en Sy liefde sal hulle behoed, sodat die magtiges van die wêreld sal moet insien dat hulle mag nie daarteen opgewasse is nie. Hulle sal moet insien dat daar Een Magtige is, Wie se werke duidelik te sien is.

Dit sal hulle woedend maak en hulle sal probeer om met alle middele hulleself as waar te bewys en om hulle wil af te dwing, maar hulle sal deur God se Hand getugtig word, want wanneer die mens homself aanmatig om teen God Self te wil opstaan, plaas Hy hulle geheel en al in die mag van die teëstander en so maak God `n einde hieraan. Daar sal dus `n tyd kom waarin wet na wet uitgevaardig sal word en die mense voor die keuse gestel sal word om homself uit te spreek, - vir of teen die Christus. Die aanhangers van die wêreld sal Hom prysgee ter wille van ydel loon, hulle sal wel aardse voordele verwerf, maar daarvoor hulle siele verkoop. Baie sal prysgee wat eintlik hulle mees heilige goed moes gewees het, naamlik die Goddelike Verlosser en Heiland van die wêreld.

Maar die wat ter wille van Sy Naam vervolg sal word, sal duisendvoudig geseënd wees, want Hy self sal hulle naby wees. Hy sal hulle Leier wees in hul stryd en waar Hy die "Leëraanvoerder" is, daar sal ook die oorwinning wees.

Selfs wanneer dit lyk asof die planne van die teëstander sal slaag, sal dit tog bedrieglik wees, die stryd sal maar van korte duur wees en die wat vir die Naam van Jesus sal stry, sal oorwinnaar wees.

AMEN

Ernstige aansporing om die mense te wys op die komende geloofstryd

13 September 1943

Daar sal `n groot verlange na geestelike voedsel kom, sodra die skok van die aarde plaasgevind het, maar dit sal slegs `n verbygaande toestand wees. Die mense sal aanvanklik, gedrywe deur die groot nood, gewillig wees om die woord van God aan te hoor, wat hulle sal vertroos en versterk. Hulle sal dit vir `n kort tydjie ook as God se woord herken en glo, maar dan tree die wêreld weer met haar eise op die voorgrond en ondertussen vergeet hulle hulle nood en dus ook vir Hom, wat die nood oor hulle laat kom het. 

Hulle denke en strewe sal maar slegs gerig wees op die herstelling van die ou omstandighede, en dit sal vir hulle ongemaklik wees om die gebod te onderhou wat aan hulle deur die woord van God aan hulle bekend gemaak is. Daarom sal hulle ook vyandelik optree teen die geloof en haar volgelinge onderdruk en dit sal die goedkeuring van die mense hê. Slegs `n klein aantal sal vashou aan die woord, slegs weinig mense sal standhou deur alle aanvegtinge en trou bly aan God en hulle geloof.

Tog moet die verlange na geestelike voedsel vooraf in so `n groot moontlike mate vervul word, want God se woord moet aan die mense gebring word waar dit maar moontlik is, sodat soveel mense as moontlik dit te wete kan kom, want in die daaropvolgende geloofstryd sal God nog elke mens waarsku.    

Die gelowiges sal vol krag wees en buitengewone dinge volbring, want hulle sal die krag daartoe put uit hulle diep geloof. En ook die ongelowiges sal die krag van hierdie geloof besef, want hulle sal al voorheen vertroud gewees het met die leer van die Christus, sodat baie daarvan vir hulle verstaanbaar sal wees, want hulle sal nou die bewys sien van wat aan hulle verkondig is.

God laat geen moontlikheid verby gaan nie en Hy laat geen middel onbeproef nie, en waar daar nog redding aan die mense gebring kan word, help Hy hulle, as hulle maar daarvoor gewillig wil wees. Hy sal baie dienare op aarde die opdrag gee om te spreek volgens Sy wens, want dit gaan daar om Sy leer (van die liefde) te verbrei (uit te brei) en die mense in kennis te stel oor wat aan die kom is. 

Die geloofstryd is onvermydelik en sal vorm aanneem soos nog nooit tevore nie, en hoe meer die mense getrou bly aan hulle geloof, des te brutaler sal die teëstander optree om dit heeltemal uit te roei. Maar die gelowiges sal ook oor groot krag beskik. Hulle sal baie kan verdra, omdat God hulle sal versterk en aan hulle krag sal gee deur Sy woord, en omdat Hy steeds met hulle is wat Hom en die geloof bely voor die wêreld.   

Dit alles moet u al vooraf aan die mense verkondig en u moet hulle wys op die tyd van die geloofstryd. U moet vir hulle oor die krag van die geloof preek en van die sterkte van die gelowiges, wie self vir Jesus Christus as "Leëraanvoerder" het in die stryd teen die wêreld. Daar sal nog baie uit die leër van die teenstander oorloop en gelowig word by die aansien van die dinge wat gaan gebeur, want God self sal werke deur Sy dienare laat doen om hulle nog te red wat hulleself nie heeltemal teen Hom verset nie. 

AMEN

God laat die geloofstryd toe

9 Julie 1944

Die mense sal deur wêreldse verordeninge in die grootste konflik betrokke raak, en die tyd is nie meer ver nie. Hulle sal gedwing word om openlik oor hulle geloof standpunt in te neem, en God sal dit toelaat, omdat dit nodig is dat die mense hulleself besighou met die vraag oor hulle sieleheil - en waaraan hulle tot nou toe geen aandag bestee het nie. Hy laat toe dat hulle deur `n aardse mag verdruk word en in `n noodtoestand raak ter wille van hulle geloof, sodat hulle `n duidelike besluit moet neem hoe hulle teenoor hulle geloof staan. Hy laat elke mens sy vryheid toe, dit wil sê, deur God word geen mens gedwing om Hom te erken nie, as die innerlike stem hom nie daartoe beweeg om God getrou te bly en dat hy innerlik deur die Stem gedwing voel om Hom voor die wêreld te bely nie. 

God laat hom innerlik waarsku en vermaan, (die stem van die gewete/opmerking van die uitgewer) en spreek waar nog twyfel heers en wanneer die mens `n swak wil het. Hy sal almal bystaan wat nog twyfel en Hy sal Hom aan hom openbaar, en as die mens van goeie wil is, sal hy ook weet hoe om te beslis, want die ligwesens aan wie hy toevertrou is, sal hom help en sy gedagtes in `n goeie rigting lei.

Baie mense sal egter die kosbaarste weggooi, naamlik die geloof in Jesus Christus as Goddelike Verlosser. Hulle sal die wêreld sonder bedenkinge kies en hulle siele in groot nood bring. Diesulkes vermaan God eers nog deurdat Hy hom Self tegemoet kom deur Sy werktuie, deurdat Hy hulle die krag van die geloof leer ken en sodoende buitengewone bewyse gee wat tot geloof kan lei as hulle nie geheel weerspannig teenoor God is nie. 

Daarom laat God die stryd teen die geloof toe en laat dit vorm aanneem teen die verdorwenheid wat die mense kenmerk, want Hy wil Hom in die tyd Self openbaar sodat die mense gered kan word wat nog slegs `n klein aansporing nodig het om tot geloof te kom. 

Daarom sal Hy ook nie die aardse mag hinder as hulle openlik optree teen die mense wat God bely nie, want nou word die mense gedwing om `n beslissing te maak wat besonder belangrik is vir die siel. Dit bestem die lot van die siel vir die ewigheid of sy ten lewe of ten dode sal ontwaak wanneer sy van die aarde skei. Sodat die mense dus nog die korrekte beslissing kan neem, poog God om hulle nog vroeër tot insigte te bring.

Hy trag om hulle te beïnvloed deur aardse - en deur geestelike dienare wat hom bystaan as hy nie weet wat hy moet laat los nie. Maar Hy sal hulle wil nie dwing nie, daarom is dit noodsaaklik dat die mense van aardse kant self tot `n beslissing gedwing word sodat hulle so van die vryheid van hulle handeling verseker is.

AMEN

Wêreldgebeure – Natuurkatastrofe - Geloofstryd

8 Julie 1956

Verdra alles met geduld en word nie wankelmoedig in die geloof nie. Dit moet Ek u nog dikwels toeroep, want ter wille van u geloof, sal u moet ly wat u nou nog nie kan begryp nie. Nou bevind u uself in `n sekere vryheid van denke, nóg skenk die medemens geen aandag aan die geestelike lewe van hom wat My trou wil bly nie, nog word u nie deur aardse maghebbers gehinder in u geestelike oordeel nie. Maar die tyd sal kom dat u nie meer vry sal wees in geloofsaangeleenthede nie. Die tyd sal kom waarin die mense juis aangeval sal word deur sy medemens en ook deur die aardse gesag, ja hulle wat lewe vanuit die korrekte manier van denke, wat dit ernstig het met die ontwikkeling van hulle siele, wat die waarheid spreek en hulle medemens wil help tot heil van hulle siele.

Juis hulle sal in `n hoë mate verdruk word, terwyl die verdedigers van dwaalleringe nog steeds geduld of eerder nog gesteun as gehinder sal word in hulle aktiwiteite. U sal uself ook dikwels afvra waarom Ek dit toelaat en daar sal ligte vertwyfelings in u opkom en u sal swak word omdat u sal moet ly. Daarom roep Ek u steeds weer toe; verdra alles en bly sterk in die geloof, want u sal die kroon van die oorwinning verkry. Nou (1956) word nog geen geloof aan Sy woorde geskenk nie, want daar is nog geen voortekens van so 'n moeilike tyd te merk nie.  

Maar plotseling sal daar `n omwenteling plaasvind, omdat `n wêreldgebeurtenis, wat die mense erg sal skok, `n openlike opstand sal veroorsaak teen Hom, wat as God en Skepper so iets kan toelaat wat `n skadelike uitwerking op die mense het. En daarom word elke erkenning as God en Skepper van Hom ontneem en elke geloof in Hom word as ongegrond verwerp. En hulle wat die geloof in My teen die mening verdedig, wat hulleself vir My uitspreek en ook hulle medemens uit die droom sou wil help, sal aangeval word.   

Steeds het Ek weer aan u verkondig dat Ek deur die geweld van die natuur sal spreek om die nog slapendes en traes wakker te skud. Sommiges sal ook ontwaak, maar baie meer nog sal selfs hulle swak geloof verloor, in die aangesig van die groot verwoesting en die baie mense offers wat die gebeure sal lewer. En so sal die verskillende menings rugbaar word, en met haat vervul sal die meeste `n God en Skepper verloën en elkeen aanval wat nie hulle mening deel nie. Dan sal My teëstander, met al sy sluheid, aan die werk kom om haat aan te wakker, waarmee hy ook sal slaag. Want die aardse verliese wat die mense deur die natuurgebeure sal lei, sal hom verbitter en hom aanspoor tot onregverdige eise en die uitbuiting van die medemens wat homself nie kan verweer nie. Die liefdeloosheid van die mense sal nog meer toeneem, en wat hulle onderneem sal die hand van die teëstander, die Antichris, duidelik verraai, van wie hulle afhanklik is. Daar sal voorskrifte en maatreëls uitgevaardig word wat, veral hulle wat Myne is, gevoelig sal tref, wat ter wille van hulle geloof sal moet ly en nouliks die hardheid van hulle noodlot sal kan begryp. Maar dan sal Ek die dae verkort, sodat die wat Myne is, nie sal faal nie, sodat hulle nie afval, en sodat hulle salig kan word nie. 

Hou u slegs vas aan My woord, dit sal u red uit die grootste nood; en wag op die vervulling van die woord; want Ek Self sal kom en u bevry en Ek sal Myself vooraf reeds op `n ongewone wyse openbaar om u te versterk, wanneer u gevaar sal loop om swak te word. U hoef niks te vrees nie, solank u op My vertrou en solank u uself met My in gebed verbind, want solank sal u krag ontvang om weerstand te kan bied. Dink daaraan dat die vyande wel u liggaam kan doodmaak, maar nie u siel nie. Dink ook daaraan dat daar `n ewige lewe is en dat die lewe op die aarde vir elke mens spoedig ten einde kom, dan sal u vrees ook verdwyn en u sal met `n sterk geloof vervul word en kan standhou - en steeds van My en My Naam getuig. 

Prent die woorde in u geheue, dit sal u tot krag en sterkte wees in die komende swaar tyd.

Verseker u al vooraf van krag en versamel dit, want nog sal dit `n tyd duur voordat Ek self deur die natuurgebeure sal spreek. En wanneer u die tyd goed sal benut om u geloof nog meer te versterk, dan sal ook die geloofstryd wat volg, u nie ontstel nie, dit sal u maar weinig roer omdat u met sekerheid sal wag op My koms, omdat u geloof so sterk geword het dat nóg bedreiginge nóg maatreëls teen u, u sal kan ontstel. En u sal `n goeie stryder wees vir My en My Naam en alle magte van die hel sal u nie kan oorwin nie, want Ek self sal met u stry en Ek sal u waarlik tot die oorwinning voer.

AMEN

Die rede van die diep kennis. Die geloofstryd 

23 Januarie 1958

Hoe meer Ek u in My heilsplan van die ewigheid sal inlei, des te meer kan u waardevolle arbeid verrig, want u is nou eers geskik om u medemens tot leraar te dien wanneer u self oor `n groot kennis beskik. Eens het Ek Self My dissipels opgelei en daarom sal Ek nou ook My laaste medestryders onderrig, sodat hulle vir My en My ryk kan opkom as dit van hulle verlang word. Sodat hulle op die voorgrond kan tree wanneer dit daarom gaan om die geloof te verdedig insake leerstellings wat nie bewysbaar lyk nie, want die tyd sal kom waarin mense die stryd sal aansê teen alles wat geestelik is. En geen bestaande geestesrigting sal daarvan verskoon word nie, maar sal aangeval en belaster word. En ook sal dit nie moeilik wees vir My teëstander om die fondament van die meeste geloofsrigtings te vernietig nie, want die meeste is maar net op "los sand" gebou, dit wil sê hulle leerstellings kan nie met weerstand standhou nie. Hulle sal ontsenu word en hulle aanhangers sal begin twyfel en maklik van die geloof afgebring word as hulle nie in fanatisme in hulle geestelike rigting getrou sal bly nie, maar egter sonder om innerlik oortuig daarvan te wees.  

Maar so sal ook teen die suiwer waarheid geveg word, dus ook teen u wat deur My self gekies en onderrig word as verteenwoordigers van die waarheid wat Ek self aan u laat toekom. Ook u sal in die stryd betrek word, maar dit sal u teëstanders moeilik geval om u ten gronde te bring, omdat u as gevolg van u insig bekwaam sal word om die waarheid te verdedig en ook elke teenwerping te weerlê, omdat u die diepste samehang logies sal kan motiveer. Juis daarom openbaar Ek My heilsplan aan u en skenk aan u kennis wat vir u die rede sal wees om die stryd teen u "vyande" op te neem, want so sal u stry met die "swaard van die mond". 

Begryp u nou waarom Ek u steeds weer die kennis van Bo laat toekom? - Waarom Ek u `n blik laat neem in `n geestelike gebied wat algemeen goed is en wat elke mens tog kan besit as hy homself maar so sou vorm dat hy deur My Gees verlig kan word?

Die denke van die mense het in verwarring geraak en hulle derhalwe verstrik in `n net van dwalinge en leuens. Hulle kan nie meer die weg daaruit vind nie, omdat hulle nie die wil daartoe het nie. En die verduistering sal juis duidelik word wanneer hulle ernstig standpunt moet inneem ten opsigte van die geloof, hulle verhouding tot My en My verlossingswerk. Dan sal alles soos `n kaartehuis ineenstort, want die teëstander sal meedoënloos optree en elke leer weerlê, of alles belaglik maak wat tot nog toe vir die mense heilig was.

My dissipels sal geen angs toon nie en moedig die stryd opneem en rekenskap gee, en dit waarlik met groot oorwig omdat hulle nie sal spreek nie, maar Ek self. Tog moet My eerste stryders deur My self onderrig word, want hulle moet uit eie beweging en in hulle eie styl spreek om die medemens nie tot geloof te dwing nie. 

Ook sal daar stryders uit die geledere van die teëstander by julle aansluit wat die indruk van julle woorde en julle steekhoudende argumente nie sal kan ontken nie. Sodoende sal die tyd eenmaal kom waarin u al u kennis sal kan benut en vir hierdie tyd onderrig en voorsien Ek u van leerstof wat elkeen nie kan besit nie, en omdat dit van My af kom, sal dit ook nie sonder uitwerking bly nie. Ek wil baie mense nog graag help, maar of hulle hulp wil aanvaar, is aan hulle vrye wil oorgelaat. Ek laat wel ongewone dinge gebeur, maar altyd op so `n wyse dat dit nie tot geloof dwing nie. Ek giet nog baie barmhartigheid uit, maar daar moet uit vrye wil daarvan gebruik gemaak word. 

AMEN

Die teëstander weet dat hy nie baie tyd meer het nie 

9 Januarie 1953

Die teenwoordige tyd staan onder die invloed van My teëstander, wat tog nie wil sê dat Ek My mag, My liefde en barmhartigheid nie laat sien nie. Die mense self gee hom geleentheid deur hulle wil, hulle gesindheid, hulle handeling en hulle spraak. - Hulle verwyder hulself daardeur van My en kan op die manier nie meer die invloed van My liefdestraling bespeur nie, waarvan die werking hom van sy invloed kon bevry. Dit is nou die tyd van die einde soos dit geskrywe staan, en hy weet dat hy nie baie tyd meer het nie.  

Daarom woed hy baie opvallend en word tog nie deur die mense herken nie, en My teëstander stry besonder hard waar daar duidelik na My gestreef word. Dit sal altyd die verklaring vir u wees wanneer mense, wanneer hulle strewe na die geestelike, in konflik raak met hulleself of met hulle omgewing.

Die geestelike strewe, dit wil sê die blik wat u op My rig, is vir My teëstander `n gruwel en vervul hom met haat en vernietigingswoede. Hy bedink die skandelikste planne en die uitwerking daarvan is duidelik onder My kinders te bespeur, onder hulle wat My getrou wil dien, onder hulle wat die lig ontvang en moet uitdra in die wêreld. Want die "lig" onderbreek hom hinderlik in sy dwaallig, die lig van Bo steur hom en hy sal dit graag wil uitdoof. Hy veg om elke siel wat hy dreig om te verloor, en omdat die grootste deel van die mense hom vrywillig volg, is hy vertoornd oor elke siel wat hom herken en hulself nou van hom losmaak. 

Dit is `n verskynsel van die tyd wat alleenlik begryp sal word deur die mens wat die oorsaak en doel ken van die beëindiging van sy aardse periode, wat weet van die stryd tussen Lig en duisternis en van die nabye einde. En hoe meer die einde nader kom, des te heftiger sal hy woed en verwarring stig onder die mense. Vir hom is elke lis en elke leuen goed, hy gebruik alle wapens gewetenloos, ook as hy vir die siel teen wie hy veg, die dood moet bring. Hy sal onder `n masker optree en dikwels moeilik herkenbaar wees, hy sal ook onder hulle wat Myne is, verskyn en u met alle misleiding deur sy masker laat mislei. En Ek verhinder hom nie daarin nie, want tot aan die einde van die wêreld het hy mag en krag en kan hy dit ook beproef. Maar in gelyke mate staan Ek ook gereed met My barmhartigheidsgawes, wat, as dit maar benut wil word, die oorwinning oor hom behaal word op die dag van die oordeel.   

Wat lank vooraf aan u mense verkondig was, moet ook vervul word, en daartoe behoort ook die woede van Satan in die laaste tyd voor die einde. Tog is daar vir u almal altyd `n weg wat uit die chaos voer, daar bly vir u `n toevlugsoord oor waarheen u kan vlug voor elke gevaar. Kom almal na My toe as u belas en belaai is, Ek sal u verkwik. Bring al u leed, u bang vrae, u angste, sorge en vertwyfeling na My toe, Ek staan altyd en oral vir u gereed. Ek sal u altyd bystaan en krag gee as u swak is en Ek sal u uit die nood van u siel wegneem. Want die wat My ernstig soek, hoef nie te vrees om in die hande van My teëstander te val nie, omdat Ek reeds by hom is as hy na My verlang.

Nog `n kort tydjie, en die vlam van die wêreldbrand wat My teëstander sal ontsteek, om homself in die gloed te verberg, sal hoog oplaai, sy tyd het nog nie ten einde geloop nie, dus is hy nog druk besig en benut hy die tyd goed. Maar dit sal beëindig word wanneer Ek dit wil, want Ek is waarlik Gebieder oor hemel en aarde, oor die goeie en slegte geesteswêreld, en niks kan geskied sonder My wil of toelating nie. 

So is dit My wil dat hy vir `n duisend jaar lank gekluister word, dat die mag en invloed oor die menslike geslag hom vir `n tyd ontneem word. Dit is My wil dat daar eenmaal weer vrede sal kom onder die mense, en dat hulle wat hulself as Myne laat ken, verlos kan word van sy gewelddadige invloed.

Dit is My wil dat hulle wat Myne is die oorwinning oor hom behaal, dus sal Ek hulle ook nie in die tyd van die hewigste stryd verlaat nie, en Ek sal hulle steeds naby wees en nie toelaat dat hulle bo hulle kragte deur hom verdruk word nie. Ek wil graag steeds by u wees, dit wil sê u moet ondanks alle aanvegtinge van sy kant af altyd in die liefde volhard, omdat Ek self by u kan wees en hy van u moet wyk, wat hy nou beslis teen My verloor het. 

AMEN

Die geloof is in gevaar

Augustus 1950

Op `n onverantwoordelike manier sal die Antichris optree teen almal wat nog glo in `n God van Hemel en aarde, want hy sal die mense dwing tot die verloëning van die geloof wat van My uit `n absoluut vrye wilsbeslissing van die mens is. Hy dwing hulle onder bedreiginge en met maatreëls wat vir die mense ondraaglik lyk, om welke rede hulle te swak is om weerstand te bied. Daarom moet daar gesê word; “die geloof is in gevaar”.

Dit moet almal laat dink wat Ek benader deur My afgesante op aarde, aan wie My woord, wat My afgesante van My af ontvang het, oorgebring word. Die geloof is in gevaar!

Weet u wat dit beteken om openlik `n standpunt te moet inneem en tegelykertyd die grootste aardse nood tegemoet te gaan? - Weet u hoe die mense teenoor u elke lering van die geloof sal afkraak en vir u die sinloosheid daarvan sal wil bewys, en hoe weinig u daarop sal kan antwoord? - Weet u hoe moeilik dit vir u gemaak gaan word om te kan standhou in u geloof in My, u God en Vader van die ewigheid? - Hoe hulle alles van u sal afneem en ruïneer wat vir u tot nou toe onaantasbaar lyk. Hulle sal brutaal handel en optree teen almal wat, hulle eis om My te verloën, vasberade van die hand sal wys, en met dit alles voor oë sal sommige meer swak word en My sonder weerstand verraai, want dit ontbreek hulle aan die krag van die geloof wat uit die suiwer waarheid ontspring.  

Ek wil u attent maak op die tyd en u daaroor alreeds opheldering gee, omdat Ek die gesteldheid van elke mens persoonlik ken. Ek ken ook die nood waarin u geraak het, deur die aktiwiteit van My teëstander, wat homself deur sy maatreëls duidelik laat ken. Ek wil u oor sy sukses inlig, omdat hy baie aanhangers sal vind, want hy stry met lis en geweld. Hy sal slaag waar hy nie moes slaag nie, hy sal die geloof aan die wankel bring wat onwankelbaar lyk. Hy sal geloofsleringe sonder moeite omvergooi, want hy kan goed praat en sal die mensdom die dwaasheid van hulle denke bewys. En die wat My nie in die hart dra nie, sal hom toejuig en gelyk gee, en sy mag nog aansienlik versterk. Hy sal bereik wat niemand tevore bereik het nie, naamlik `n mag ten gronde rig wat as onoorwinlik beskou was. Maar `n muur sal hy nie kan neerslaan nie, teen weerstand sal hy stuit en wel daar waar My stryders onder My leiding staan. Daar het hy geen kans nie, want My stryders is onoorwinlik omdat die skild van die geloof hulle beskut, `n geloof wat so lewend is, dat die krag in hulleself is en nie aan die wankel gebring kan word nie.

My stryders ontvang die krag regstreeks van My af, want hulle sal My kan hoor en sien en voor geen versoeking beswyk nie, hulle sal daarom wetend wees en ook insien welke uur geslaan het en hoe naby die einde is. Die ware kennis gee vir Myne die krag om te volhard tot aan die einde toe, maar die ware kennis ontbreek by die meerderheid van die mense en wanneer dit vir hulle vertel word, sal hulle dit nie aanneem nie. 

Ek weet egter wat kom en sal u wil help, maar Ek kan dit slegs doen deur opheldering volgens waarheid vir u te gee oor die stryd van die Lig teen die duisternis in die laaste tyd voor die einde. Dus opheldering oor die groot mag van My teëstander en die nog baie groter liefde van u Hemelse Vader en Sy barmhartigheid, wat vir almal geld wat by Hom wil bly. Wat daarom die ernstige wil het om aan die klein kudde te behoort Wie se Herder Ek is en wat Ek dus nie sal verlaat in die verskriklikste geloofstryd wat die mense van die aarde nog voor die einde sal belewe nie.

AMEN

Geloofstrydstryd – Antichris

Februarie 1957 

Hoe nader die einde kom, des te heftiger sal die stryd tussen Lig en duisternis ook ontbrand, maar al die verskrikkinge van die stryd sal u eers raak wanneer hy homself teen My aanhangers rig. Wanneer die geloof aan My in Jesus Christus verdring sal word en die Verlossingswerk die aanvalsdoel van My teëstander sal word. Wanneer die mense tot `n openlike belydenis van hulle geloof opgeroep word en `n afsweer van die geloof met die brutaalste middele afgedwing sal word.

Dan eers breek die tyd van nood en ellende aan wat Ek Myne beloof het om te verkort, want dan eers word die woede van My teëstander duidelik en die mense ken geen remming meer nie. Hulle deins vir niks terug nie, omdat hulle deur Satan aangespoor word en het hulleself geheel aan sy wil oorgegee. Laat dit vir u gesê word dat daar nie meer baie tyd sal verloop voor die geloofstryd nie, waar vooraf nog groot nood oor die aarde sal kom oor die wat egter `n ander uitgangspunt sal hê, wat die mense deur My wil sal tref, sodat hulle reeds deur nood hulle geloof kan bewys of kan versterk. Vir baie mense in nood sal dit wel, wanneer `n natuurgebeurtenis van groot omvang die mense tref, aanleidend wees om die geloof aan te val, omdat hulle nou eers erg aan `n God en Skepper gaan twyfel wat Self vernietig wat Hy geskape het. 

Maar vir wie in die waarheid onderrig is, is daar ook vir alles `n korrekte verklaring. En as hy die waarheid aan sy medemens deurgee, kan dit in die daaropvolgende geloofstryd veeleer tot `n sterk geloof voer, wat ook stand sal hou in alle verdrukkinge waaraan die gelowiges blootgestel sal wees. Dat die meeste mense egter geen lewende geloof meer sal hê nie, is die werk van My teëstander, wat nie sal ophou om teen My en die waarheid in te gaan nie. Hy sal by die mense meer sukses hê as die aanhangers van die suiwer waarheid, die ware verdedigers van die leer van die Christus - want hulle word selde nog geloof geskenk. 

Die teëstander kan die mense aanbied wat hy wil en dit sal aanvaar word. Daarom moet daar vooraf al `n suiwering kom en elkeen moet homself oopmaak en vry uitspreek, vir of teen My. En elkeen moet persoonlik die beslissing neem in die komende tyd van nood wat deur My wil oor die aarde kom, want as Ek spreek deur die geweld van die natuur staan almal voor die beslissing om My om hulp aan te roep of homself geheel van My af te sonder, dit wil sê om uself by My teëstander aan te sluit.

Maar kom daar nog eenmaal die beslissing wat openlik geneem moet word; dit sal in die laaste geloofstryd op aarde van u mense vereis word om getuienis af te lê van My in Jesus Christus of om My te verloën. Dan weet u dat u deur My in die waarheid onderrig word en dat die einde gekom het, dat Ek die dae sal verkort ter wille van Myne en dat Ek self sal kom om hulle by te staan en te verlos uit hulle nood. Dat Ek hulle sal opneem vanaf die aarde en bring na `n oord van vrede, voordat Ek die vernietigingswerk volbring wat `n einde vir al die geskapenes op die aarde beteken. 

As u dit tog maar wil glo wat Ek steeds weer aankondig, want die toestand op aarde moes u reeds bewys het dat My teëstander daar huishou, omdat hy weet dat hy nie meer baie tyd het nie. En dat My teëstander woed en die aarde deur synsgelykes bevolk is, hulle is deur u almal te herken en sou u tot nadenke moet stem.

Elke dag is nog `n barmhartigheid vir die mense, want ook die mees verdorwe mens het nog die moontlikheid om homself te verander en voor die einde die geloof in My te verkry. Ek sal alles probeer om nog voor die einde siele aan My teëstander te ontruk en wie in My glo sal salig word, maar die ongelowiges moet die lot deel van hom vir wie hulle vrywillig gevolg het.

Maar u, My kinders, wees nie bevrees nie, want ook in die komende tyd van nood sal dit u aan niks ontbreek nie, selfs as die aardse u ontneem word wat u vir die lewe nodig het. Want sodra u glo dat Ek Self vir u sal sorg wanneer u vervolg sal word ter wille van My Naam, hoef die maatreëls van u vyande u nie meer te verskrik nie. Wat hulle van u sal afneem, sal u van My af terug ontvang, al is dit in `n andere vorm. Maar aardsgewys sal u niks tekort kom nie, omdat Ek u honger self sal stil. Want kyk na die voëls in die lug, hulle saai nie en maai nie, hulle versamel nie in die skure nie en tog voed u Hemelse Vader hulle. 

Dink aan die woorde, dink daaraan dat Hy wat alles skep, ook kan onderhou wat Hy geskape het, en ook sekerlik sal help as Syne in nood verkeer. 

Maar die tyd sal kom waarin mense u deur brutale maatreëls sal wil dwing om van u geloof af te val, en wie swak van geloof is, sal geen stand kan hou teenoor hul maatreëls nie. Dit is sterk geloofsbeproewinge wat u opgelê word en vir die tyd wil Ek u toeberei, want dan kan u ook vir u medemens `n ligtende voorbeeld wees. U sal hulle kan bewys wat `n sterk geloof kan vermag en dat u leef ofskoon alles wat u nodig het om te lewe, van u ontneem is. Soek daarom steeds die ryk van God en Sy geregtigheid, dan sal al die ander u toegewerp word. Ook hierdie belofte sal baie duidelik vervul word aan die wat Myne is, aan hom wat van My en My Naam getuig voor die wêreld: Aan hom wat die aardse gesag nie sal vrees nie, omdat hy homself onder My beskerming geborge voel. Eers dan sal dit blyk wie `n lewende geloof het, maar daar sal maar weinig wees.

En dan sal die geboue ineenstort wat nie op die rots van die geloof, maar enkel en alleen op sand gebou is. Dit sal `n swaar tyd wees wat geen mens sou kan deurstaan as Ek nie die waarheid vooraf na die aarde stuur nie, wat oor alles opheldering sal gee en alleen `n sterk geloof ten gevolge het. Die dwaling kan geen mens die krag gee om te volhard nie, alleen waar die liefde is, is ook die krag van die geloof te vind. 

`n Besondere mens sal homself aan My teëstander as `n sigbare omhulsel aanbied, en hierdie mens sal dan ook die laaste stryd op aarde inlui. Let op hom en u sal weet dat die uur van die einde nou ook baie naby is. Maar let ook op My afgesante van Bo wat tegelykertyd optree om u mense met `n “lig” voor te gaan wat u moet volg. Let op almal wat My woord lewendig verkondig en sluit u by hulle aan sodat die klein kudde kan saamkom, sodat hulle hulself steeds meer "lig" kan verskaf en hulle geloof stadig kan groei. En aan almal van hierdie beloof Ek My beskerming, My Vaderlike sorg en My seën, en hulle hoef nie te vrees om die slagoffer te word van die brutale geweld nie, want Ek sal Self kom en hulle wegneem, so gou as wat die maat van My teëstander vol is en die ergste gevaar Myne bedreig. En daarom sal Ek ook die dae verkort, sodat Myne kan standhou en nie swak word in die aangesig van die vervolgingsmaatreëls nie. 

Aangesien Ek egter nog `n laaste reddingsmoontlikheid vir enkele siele sien, hou Ek My Hand beskermend oor hulle wat vir My opkom teenoor die wêreld, sodat hulle hulself aan hulle sterk geloof kan oprig en sodat daar `n MAG herken kan word wat sterker is as alle wêreldse mag. Daarom sal Ek wat Myne is op`n buitengewone wyse versorg, en hulle sal hulself ondanks vyandige maatreëls tog kan handhaaf, - liggaamlik en geestelik.

Dit alles sal homself binnekort afspeel, want wat u nog nie tot op die hede vermoed het nie, sal homself voltrek. Daarom maak Ek u nou al daarop opmerksaam, en u, wat deur My onderrig word, weet dan ook waarom dit alles sal geskied. Vir u is ook die geestelike nood op aarde duidelik en u kan ook aan die tekens van die tye die stand op die wêreldklok sien. Wanneer die geloofstryd egter sal ontbrand, hoef u nog maar net op `n baie kort tydjie te reken, want alles sal homself dan besonder vinnig afspeel.

Hierdie man wat My teëstander vir homself as omhulsel sal kies, sal nie `n lang lewensduur hê nie, sy heerkappy op die aarde sal nie lank wees nie. Sy bonatuurlike talente sal hom herkenbaar maak en My teëstander sal hom oorvloediglik voorsien, daarom werk hy vir hom en sy planne. Ofskoon hy deur die gehele wêreld gehuldig word, sal u hom tog herken en deursien. 

U moet hom egter in groot versigtigheid in ag neem en uself nie moedswillig in gevaar begewe deur `n te groot ywer nie, u moet so listig wees soos die slange en sagmoedig soos die duiwe. Maar wanneer daar `n beslissing van u verlang word, moet u stand hou en vas op My en My hulp vertrou. 

Want al is sy mense hoe magtig, teen My Mag kan hulle nie staan nie en `n sug van My is voldoende om hom te vernietig. Daarom sal Ek halt gebod as die uur gekom het en sal hulle na My toe neem wat in die grootste aardse verdrukking verkeer, en die verdrukkers self in kettings sluit, want die tyd is verby en `n verlossingsperiode gaan ten einde en `n nuwe tydperk begin, sodat die verlossing van al die geestelikes kan deurgaan.

AMEN

Die optrede van die Antichris

24 Januarie 1964

Dit sal nie lank meer duur voordat My teëstander sy laaste heerskappy op die aarde sal aanvaar nie. Maar voor dit sal Ek self nog met `n "donderende stem" spreek, sodat sommiges nog die weg na My kan vind in hulle uiterste nood. Diesulkes sal My ook trou bly omdat hulle My sigbare hulp herken het en nou ook hulle geloof in My nie meer sal opgee nie. Maar dit sal slegs min wees en My teëstander sal groot mag hê, want deur die groot natuurramp sal die mense in so `n groot nood raak, dat hulle hulself sal aansluit by almal wat hulle uit hulle nood sal haal. 

En daar is iemand wat dit sal doen, want hy sal almal wat hulleself nie aan My toevertrou het nie, vir homself wen. Want die wat Myne is sal hulself van hom afsydig hou, omdat hulle hulself herinner aan My aanmaninge en waarskuwings dat hulle die groot geloofstryd te wagte staan, wat deur My teëstander ontbrand sal word. Maar die wêreldse mense sal hom toejuig, want hy sal weet hoe om hulle te mislei. Hy sal dinge volbring waardeur hulle bereid sal wees om aan `n bonatuurlike mag te glo, en die feit dat alle ongelowige mense hom as heerser en redder uit hulle aardse nood sal aanvaar, bewys dat My teëstander self daaragter sal sit en dat hy homself van `n aardse omhulsel bedien het om nou vrylik heer en Heer te kan wees. En u wat aan My behoort, sal uself afvra waarom Ek sy heerskappy duld en hom nie tot `n val bring nie.

Dit is sy laaste groot aksie op die aarde wat ook die einde veroorsaak. Hy laat die stryd ontbrand wat u mense sal moet deurstaan om die laaste beslissing te neem, voordat Ek self sal kom om Myne te red.

Die voorafgaande natuurkatastrofe sal in die mense `n verhoogde lewenswil opwek, en wie die katastrofe sal oorleef, sal trag om weer met alle moontlike middele aardse goedere te verkry om tot `n aardse welsyn te kom. En My teëstander sal hulle pogings ondersteun en sal daarom baie aanhangers vind - want hy verstaan dit ook om die mense oor sy ware identiteit te mislei. Hulle sien hom as `n mens, toegerus met buitengewone krag vir wie hulle vertrou en blindelings gehoorsaam, en hulle gee hom sonder bedenkinge die reg om maatreëls te tref.  

Sy aanhang sal so groot wees, dat die klein skare van gelowiges wat hom herken en sy ware identiteit sal insien, hulself nie teen sy aanvalle sal kan verweer nie. Maar juis daaraan herken hulle hom, naamlik dat hy die mense van die geloof in Jesus Christus wil beroof. Hy sal homself op die allerhoogste troon wil plaas en sal wil hê dat die mense hom moet aanbid, en hulle sal dit ook doen, omdat hy wonderbaarlike dinge sal volbring vanuit die mag wat in hom gehuisves is.  

Wanneer hy sal optree, sal u hom ook herken, maar eers sal die wêreld in vrees gedompel word, deur die omvang van `n natuurkatastrofe waardeur Ek Myself aan die mense laat toon. Dadelik daarna sal hy op die voorgrond tree en hulp en redding uit die chaos belowe. Daarom sal hy baie aanhang vind, want die mense sal al ryp wees vir ondergang, andersins sou hulle hom herken het en My versoek het vir beskerming teen hom en sy intriges.

Dit sal nie meer lank duur nie, of hy sal aandag trek. - Hy sal eers onder die "dekmantel van vroomheid" optree, maar tog spoedig sy ware gesig laat sien, maar die mense sal so verblind wees dat hy weinig moeite met hulle sal hê. Hulle geloof in `n God sal hulle maklik prysgee, omdat hulle hard deur die natuurkatastrofe getref sal word, en hulle bereid sal wees om hom op die troon te plaas wat hulle alles beloof, maar wat egter My grootste vyand en teëstander is. Hy wat homself met sy bose wese in `n mens beliggaam het, om die laaste handeling op aarde te volvoer, naamlik om openlik stryd te voer teen My en hulle wat Myne is, teen elke geloof en teen alle geregtigheid. Want van hom af word slegs sy eie aanhang die moontlikheid tot lewe gegee, terwyl die wat Myne is, die dood aangesê word.

Hy vind egter in My sy Heer sodra sy tyd om is, want ter wille van die wat Myne is, sal Ek die dae verkort. Ek sal Self kom om hulle te red uit die grootste nood en aan sy heerskappy sal `n einde kom, want hy sal gebind word saam met sy aanhang, weer vir lang tyd. En daar sal weer `n tyd van vrede en eendrag kom waarin die liefde regeer en waarin My teëstander sy aktiwiteite belet sal word, soos wat dit verkondig is in woord en geskrif.

AMEN
Geloofstryd - Vyandighede – Antichris

3 Mei 1968

Ek wil u seën, sodat u vir My vaste pilare kan wees wanneer daar geskud word aan die geloofsgebou wat vir hulle wat Myne is, die wese van die kerk van die Christus is, as daar geskud word aan wat Ek self opgebou het en waaroor Ek steeds weer die mense deur My woord onderrig.

Die tyd lê vir u voor waarin nie net die aanhangers van dwaalleringe u sal aanval nie, maar waarin die mens elke geloof sal wil uitroei, wat óf onverskillig, óf onwaar óf volgens die waarheid is. My teëstander is van vroeg af besig om nou die skerpste wapens te gebruik, naamlik om alle kennis en alle geloof in My en My Verlossingswerk te verdring en te vervang met aardse sienswyses en planne.

En daar sal `n tyd aanbreek wat u nou nog as onmoontlik beskou, want My teëstander sal homself in `n aardse maghebber beliggaam en so slu aan die werk gaan, dat hy in die begin slegs deur weiniges herken sal word vir dit wat hy in werklikheid is. Sodoende sal hy meer vir homself wen, wat hom blindelings sal volg en hom sal gehoorsaam, wanneer hy sy planne onopvallend sal wysig. Want in die begin pak hy slegs enkele geloofsrigtings aan en hy kry daarom die ander aan sy kant, wat hom al te gewillig behulpsaam sal wees wanneer dit daarom gaan om hulle teëstanders uit die weg te ruim.

Daarom sal u in die begin blootgestel word aan die aanslag van hulle wat die suiwer waarheid bestry, omdat hulle self aanhangers is van dwaling en bedrog. Maar u moet versigtig wees en uself nie moedswillig in gevaar stel nie, want nie lank daarna nie sal hulle self net aangeval word en sal die optrede van die Antichris duidelik wees. Baie sal hom volg omdat hulle reeds onder sy invloed staan en hy sal `n maklike spel met hulle hê.

Dit sal nie lank meer duur voordat die eerste tekens merkbaar word nie. Dit sal geen gewelddaad wees wat die geloofstryd inlui nie, want My teëstander gaan met lis te werk en mislei selfs baie gelowiges, wat hom volg en wat gewillige dienare vir hom in sy latere tyd sal wees. Maar u wat geestelik ontwaak het, sal hy nie kan bedrieg nie, want Ek sal u oë open en u gedagtes korrek lei. Want nou kom dit daarop neer dat u uself moet bewapen vir die laaste stryd wat met `n brutaliteit gevoer sal word, waarvan u geen vermoede het nie. 

Ek wil u egter seën, Ek self sal met u wees en niemand onbeskermd laat wat vir My en My Naam sal opkom nie. Want die stryd bring die beslissing, dit sal die bokke van die skape skei en dit sal die laaste werk wees van My teëstander wat homself veroordeel.

Want sodra hy teen My self opstaan en die kennis oor My en My Verlossingswerk van die mense wil weerhou, het hy die vonnis oor homself gevel, en hy word gebind en van al sy mag beroof. Hy trag om in die beliggaming van `n mens die ergste plan teen My ten uitvoer te bring en daar sal nie baie wees wat sal standhou en hom sal weerstaan nie, moet jouself nie deur hom laat mislei nie, omdat julle van My is en vir ewig sal bly.   

Maar daar moet ook `n duidelike skeiding plaasvind, want baie mense is "nog vis - nog vlees " omdat baie hulself gelowig waan. Maar wanneer hulle `n proef moet aflê, faal hulle jammer genoeg, want hulle is nie in die waarheid nie, omdat hulle te min liefde het en daarom nog die waarheid moet ontvang om dit te kan herken as die waarheid.

Daarom moet u as My dienare nog besonder aktief wees, want daar sal nog baie geleenthede hulself voordoen waarin u duidelikheid sal kan verskaf aan die wat gaan twyfel en self nie meer kan oordeel nie en dan na raad verlang.

En dit u sal ook slaag om swak gelowiges tot `n sterk geloof te bring, u sal slaag om `n paar van hulle aan u kant te kry. Duidelik en verstaanbaar sal u vir hulle opheldering kan gee en My aan hulle as `n liefhebbende God en Vader voorstel, wat slegs `n vaste geloof verlang om hulle ook te kan bystaan in hulle grootste nood - en om krag aan hulle te skenk om te volhard tot aan die einde toe.

AMEN 

Geloofstryd - Antichris Bely vir die wêreld

11 Maart 1953

`n Sterk beproewing sal aan U opgelê word in die laaste tyd voor die einde, en wat u nie as moontlik beskou nie, sal gebeur. Want alle geloof word bestry en as gevolg daarvan sal die mense hulle geloof onder mekaar verloën, sodat niemand meer sy gesindheid laat sien nie en elkeen die vyand sal wees van die ander. Maar hier vra Ek van u, as My aanhangers op aarde, `n openlike belydenis, want die tyd het dan gekom waarvan geskrywe staan: "Wie My sal bely voor die wêreld, die sal Ek bely voor My Vader". Want so `n belydenis kan nog vir baie `n bemoediging wees, sodat hulle hulself nie sal verberg en ook geen aardse vyande sal vrees nie. 

Dit sal `n swaar tyd wees, en tog hoef u dit nie te vrees nie, solank u uself in gedagte met My verbind, want Ek is Self by u en lei u skrede, u woorde en gedagtes. Vrees hom nie, wat wel u liggaam, maar nie u siel kan dood nie. Sodra dit oor u geloof gaan, weet u ook dat die tyd gekom het wat Ek verkondig het, en dat die laaste einde nie meer veraf is nie. 

Die voorafgaande geloofstryd is die laaste fase op die aarde, en so seker as wat dit sal ontbrand, so seker sal ook die einde kom waarna u, My dienare en getroues, maar net hewig na kan verlang, omdat dit vir u verlossing uit alle nood sal bring. Maar die voorafgaande tyd moet daar wees om die mense nog die geleentheid te gee om `n beslissing te maak. Dan eers sal dit blyk wie aan My en wie aan My teëstander behoort, wie die wêreld meer liefhet as vir My en homself daarom aan hom sal oorgee. Want hy sal My verloën. En die skandelike optrede teen die van Myne sal `n getuienis wees van die aktiwiteit van My teëstander, wat homself in die Antichris sal beliggaam en brutaal teen My aanhangers sal optree, en dus ook teen My self.

Maar u krag en u moed om My te bely en u wil tot liefhê sal toeneem, en Ek sal u bystaan op so `n ooglopende wyse, dat u My sal herken en My Naam dan ook nog steeds harder sal bely voor die wêreld.

En ter wille van My uitverkorenes sal die dae verkort word, baie vinnig sal die einde kom, en Ek self sal kom om Myne te help en sal hulle wegneem, sodat hulle van die vernietigingswerk op die aarde verskoon bly en vrede sal vind na die swaar tyd van beproewing. - Maar al die ander sal deur die laaste oordeel getref word, want alles sal vervul word soos wat dit verkondig is in die woord en geskrifte. 

AMEN

Wêreldgebeure - Chaos – Antichris

15 Februarie 1957

Daar sal `n onbeskryflike chaos wees nadat Ek deur die geweld van die natuur gespreek het, want solank as wat die aarde bestaan het, het die mense so-iets nog nooit beleef nie. Deur angs en skrik sal hulle nie in staat wees om te dink en te handel nie, want hulle sal `n herhaling van die gebeurtenis vrees en sal daarom geen hand kan uitsteek om te help en te red waar nog hulp moontlik is nie. 

Daar sal maar weinig wees wat besef wat daar gebeur het, omdat hulle vooraf daarop gewys was en nou die waarheid van My woorde gesien het, daarom sal hulle nou ook met volle oortuiging vir hulle medemens `n uitleg kan gee, ofskoon maar min sal luister. Hulle sal alles glo, behalwe om `n Goddelike verlossingsplan te aanvaar wat op die manier verwesenlik word.

Nogtans moet die tyd goed benut word en die mense ook in verband daarmee in kennis gestel word van die aanstaande einde. Wat homself in die kosmos sal voltrek, kan hulle nie verloën nie, en wat vooraf aangekondig was, kan enkele mense nog tot nadenke bring. Maar die wil om te lewe en die drang tot selfbehoud sal tog seëvier en die mense sal alles doen om die nood te bemeester wat deur die natuurkatastrofe veroorsaak is. En nou weer beslis die graad van liefde, die hulpvaardigheid, die wil om die naaste by te staan, of en hoe sy eie situasie verbeter, want Ek sal almal help wat die nood van hulle medemens vir hulself sal aantrek. 

Maar baie sal dit swaar te verduur hê, wanneer hulle slegs op hulle eie krag moet vertrou; of wel sigbaar hulp van benede sal ondervind, wanneer hulle woes te werk sal gaan ten koste van hulle medemens. Die nood op aarde sal groot wees, netsoos die chaos wat ontstaan het deur onvoorstelbare dade van vernietiging. En tallose mense sal nou ook die geloof in `n God en Vader opgee, omdat hulle gevoelig getref was, maar hulle geloof was maar `n vormgodsdiens wat nie by `n ernstige beproewing kon standhou nie.

Daarom maak Ek u al vooruit daarop attent op wat gaan gebeur, sodat u as mens kan standhou en weet dat dit My plan is; dat u weet dat Ek ook Heer is oor die geweld van die natuur en dat dit My ook maklik geval om die mense te help wat My al vroeër om hulp gevra het. Ek hoef dit nie aan u te openbaar nie, Ek sou ook plotseling kon ingryp en alle mense verras het, maar dan sou geen mens ook in My wou glo nie. Ek wil egter hê dat u My erken en u sal dit ook kan doen as alles so gebeur soos wat dit verkondig is, want u sal dan ook weet dat niks op die aarde kan geskied sonder My wil nie. En u kan u na My wil voeg deurdat u uself in volle geloof aan My oorgee en My om beskerming vra.   

Daarom stuur Ek u ook die kennis van wat op hande is. Daarom wy Ek u in My heilsplan in en daarom versoek Ek u, My dienare, om dringend en voortdurend u kennis aan u die medemens deur te gee. Die verbinding met My sal u sekerste beskerming wees teen dit wat ookal mag kom. En hy wat My teenspeler is in die eindtyd, sal ook verskyn, en sal die hef in die hand neem, omdat die groot nood dit vir hom maklik sal maak - en hy sal nou ook maatreëls uitvaardig wat sy verbondenheid met Satan sal bewys. Hy sal baie aanhangers vind en sy heerskappy sonder gewetensbeswaar uitoefen. Hy sal ook probeer om die swakgelowiges van My te ontruk, maar sal egter ook van My kant af teenstand ondervind. Want Ek voorsien Myne van groot krag, en hoe groter die nood skyn te word, des te sterker sal Myne wees, omdat hulle van My en My teenwoordigheid gewaar sal word - en nou sonder vrees of skroom sal spreek wat My Gees hulle sal ingee. 

Maar dit alles moet die einde voorafgaan, omdat daar nog oor elke siel geworstel sal word en die groot nood nog mense na My toe sal voer wat nog in die laaste uur na My sal roep, en daardeur die lot van `n hernude kluistering sal ontgaan.

AMEN

Antichris - Brutale maatreëls

7 September 1948

`n Sigbare mag sal u regeer wat `n onsigbare Mag nie wil erken nie, en hulle sal u tot `n laaste geloofsproef uitdaag, want hulle stry teen My en wil ook u tot vyande van My maak. En daarom is al u geloofsterkte nodig om hulle te weerstaan.

Baie sal hulself buig onder die septer van die heerser wat hulle goue berge beloof, en daarteenoor egter die prysgee van alle geloof en geestelike besit verlang. Hy sal die aanvaarding van sy mag en heerskappy eis en die afwys van `n God en Skepper van die ewigheid af, van `n liefhebbende en regverdige God wat die mens eens tot verantwoording sal roep vir hulle wil, denke en handeling.  

En so sal hy weer teenoor My staan en dit sal `n laaste geveg wees wat van korte duur sal wees, maar moeilik vir die gelowiges, want hulle sal verdruk word op `n byna onmenslike wyse wat hulle die belydenis van Jesus Christus (Christus) baie moeilik sal maak. Maar die kennis van die suiwer waarheid, My duidelike hulp en die hoop op My koms en die lewe in die paradys op die nuwe aarde, sal u krag gee om te volhard en elke stormloop van die kant van `n wêreldlike mag te trotseer. 

U het My woord dat Ek u nie in nood sal verlaat nie, daarop kan u rotsvas bou. Ek ken Myne en staan elkeen persoonlik by as hy in My glo en homself slegs op My verlaat. Hy wat egter gaan kom, sal die mense verblind deur sy skerp verstand, deur sy omvangryke kennis en sy welwillendheid teenoor ander heersers. En almal sal aan hom die reg toeken om organisatories besig te raak, met as einddoel, om elke geloof en geestelike rigting te verdring. Hy sal poog om elke geestelike strewe voor te stel as `n verkeerde gebruik van lewenskrag, wat vir die opbou en verbetering van liggaamlike behoeftes aangewend sou moes word. En hy sal oral aanhangers vind wat hom erken en nou ewe-eens teen elke geestelike werksaamheid sal optree. 

Sodoende sal My dienare op aarde dit hard te verduur hê, en in die eerste plek sal mense alle middele wat u geestelike werk moontlik maak, van u wil afneem. Verder sal u ook persoonlik vervolg word en voor die wêreldse mag rekenskap moet aflê van u denke en handelinge. Verder sal u ook in aardse nood gedompel word deur maatreëls wat vir die gelowiges bomate wreed en hardvogtig skyn te wees en dan ook is, as Ek u nie sigbaar sou bystaan en u op geestelikes wyse sou ondersteun nie. 

U sal My hulp duidelik bemerk. - U sal ondervind dat Ek by u sal wees en elke nood ken en u ook daaruit sal help wanneer die regte tyd gekom het.

Die Antichris sal kom en met hom alle tekens van die naderende einde, want sodra die geloofstryd begin, kan u ook met sekerheid op die einde reken, wat ook nie lank op homself sal laat wag nie, omdat die geloofstryd op so `n harde en brutale wyse gevoer sal word, dat Ek Self sal moet kom om Myne te red uit die diepste verdrukking - om hulle uit te haal en te bring in die ryk van vrede. Maar dan kom die laaste oordeel ook en die mag van My teëstander sal vir `n lang tyd gebreek word. 

AMEN

Die Antichris as heilbringer gekamoefleer- Maatreëls teen die geestelikes 

23 April 1947

Dit is die gees van die Antichris, wat onder die dekmantel van `n heilbringer na die mense toe kom, maar wie se wil tog heeltemal van God afgekeer is in soverre dat hy `n God van liefde nie aanvaar nie, net soos wat hy trouens die geestelikes afwys as bonatuurlik en daardeur nie bewysbaar en dus ook nie bestaan nie. En die Wese van die Christus sal vir hom ook so vreemd wees dat hy nie in Sy Verlossingswerk en Sy missie op aarde sal glo nie, en daarom sal hy trag om Hom voor te stel as `n fantasie figuur en alle maatreëls tref dat hy die Persoon uit die harte van die mense sal verdring. Sy eie wese stem nie ooreen met die Wese van die Christus nie, daarom is dit begryplik dat hy Hom as vyand beskou en dus ook sal bestry. 

Die verwagte Antichris is `n persoonlikheid wat uit die kader van die natuurlike na vore sal tree. Hy is `n buitengewoon begaafde mens, en sy besondere krag lê in sy sekerheid van die vooruitgang, en in sy optrede teenoor hulle wat die verantwoording dra vir die welsyn van die volk. Daarom sal hy groot sukses behaal, want mense wil hom die opperheerskappy waarna hy streef, toeken. Mense verwag dit van hom om ingrypende veranderinge te maak ten gunste van die algemene, daarom sal alle wêreldsgesinde mense hom aanneem en hy sal die bevoorregte posisie uitbuit om allerlei maatreëls in te stel. En in die besonder sal hy optree teen die gees van die bonatuurlike, teen alle religieuse, godsdienstige organisasies en ook teen kerke of geestelike strominge wat Jesus Christus en Sy leer tot grondslag het. Want hy sal die naasteliefde as `n toestand van swakte voorstel, wat onder alle omstandighede bestry moet word.

Wie met sy strewe instem, geld dieselfde as die Antichris, en is dus `n teëstander van God, hy sal homself ook liefdeloos gedra teenoor sy naaste en daarom ook in geestelike blindheid voortgaan, want hy behoort aan die ryk van Satan.

As heerser oor baie sal die Antichris groot oproer verwek deur sy maatreëls, wat alle menslikheid sal mis en slegs sal probeer om haat en onvrede onder die mense te stig en om die liefde te verstik en die mense in groot geestelike nood te dompel.

Maar so is die reaksie van God baie nodig, en dit verklaar die werksaamheid van God deur Sy dienare op aarde - want ook Hy moet op aarde herken word vir hulle wat aan Sy kamp behoort. Hy moet dus net so op buitengewone wyse te werk gaan sodat Hy nie afgewys word nie, maar erken kan word, as die mense maar gewillig sal wees om die korrekte weg te gaan. As hulle hulself maar bewustelik of onbewustelik tot die Skepper van Hemel en aarde wil wend, om van Hom hulp te vra in geestelike nood. En dit is ook die worsteling van die goeie teen die bose, en besonder heftig, want die uur van die einde kom steeds nader en die skeiding van die geeste moet hulself voltrek tot aan die jongste dag.

En die skeiding kan alleen plaasvind as die mense ernstig voor die keuse gestel word om God te erken of om Hom te verloën. Die vraag sal hom tot `n beslissing dwing, en om krag daarby te sit, tree die teëstander van God openlik na vore, deurdat hy sy afgesante op aarde beïnvloed om maatreëls te tref en deur te voer.

Sodoende begin die laaste geveg op die aarde, die geloofstryd, die stryd teen die Christus, met die gevolg dat die mense hulself nou definitief moet uitspreek: Vir of teen Hom. En nou kom dit by die laaste oordeel, want in vrye wil wend hulle hulself nou na God toe - of van Hom af weg - en vir die vrye wil moet hulle self ook verantwoording doen. 

Hierdie stryd is onafwendbaar en bring duidelik die wese van die Antichris aan die lig. Daardeur kan die gehele mensdom duidelik die denke en handeling deursien van hom, wat onder die masker van `n heilbringer optree, om sy afskuwelike planne ten uitvoer te bring; wat openlik veg teen God en daarom weer vir `n lang tyd in die aarde gebind sal word, vanwaar hy homself nie vroeër kan vrymaak as wanneer die mense hom weer behulpsaam sal wees en deur hulle valse liefde tot die materie die kettings van Satan weer losser maak.

Maar Jesus Christus sal nooit verdring kan word nie, Hy sal oorwinnaar bly op die jongste dag en Sy leer sal alle liefhebbende harte vervul. Sy getroues sal Sy liefdesleer met hulself saamneem as hulle weggeneem word, en sodoende sal ook Sy leer op die nuwe aarde as geestelike kennis hoog gehou word. Hulle sal hulself ten volle ontplooi en daardeur sal die mense die hoogste kennis besit en in die innigste liefde tot God ontbrand. En hulle kan nooit meer deur die teëstander van God verdring word nie, omdat elke mag hom vir `n lang tyd ontneem is.

AMEN

Die Gesel van die Antichris 

19 Augustus 1949

Die gesel van die Antichris sal wreed geswaai word bo almal wat My sal bely, soos wat dit eertyds ook bokant My gesuis het voor My kruisdood as mens. Maar Ek sal dit van Myne afweer, Ek sal dit Self opvang en dit self laat uitwerk op almal wat aan Satan behoort.In die geledere van Myne sal sy woede verseker goed bemerkbaar wees, maar solank as wat hulle deur die skild van die geloof beskut word, sal hy hulle nie baie skade kan aandoen nie. Want weer staan Ek as beskutting voor hom om af te weer wat ook teen Myne onderneem word. Maar hulle herken ook die heerskappy van die Antichris en weet dat die einde spoedig sal kom, en daarmee ook die uur van hulle redding. En die wete gee hulle `n krag wat hulle alles laat verdra.

U sal nie lank meer `n vreedsame tyd hê nie, want uur na uur en dag na dag gaan verby en die tyd wat My Gees u aangekondig het, kom steeds nader. Die wêreld staan voor `n geweldige bewing waarvan die gevolge onbeskryflik is. En of u ook twyfel, u kan dit nie meer teëhou nie, u moet u spoedig uitspreek vir of teen My. - Want die beslissing word ook geëis deur hom wat teen My is en bly; nog ewighede lank. Hy sal kom voordat Ek kom, hy sal op die aarde verskyn deur diegene wat hom heeltemal onderhorig is, die wat hy in besit sal neem en deur wie hy homself sal laat sien in al sy mag.

Die mense sal hulself by die duisende by hom aansluit, hulle sal hom hulle waardering skenk en hulleself vrywillig aan hom onderwerp. Hulle sal hom onderhorig wees, omdat hy as mens op hulle inwerk en hulle verblind deur sy woorde en dade. Hy sal seëvier, omdat almal hulleself vrywillig aan hom sal oorgee en sodoende sal hy groot mag hê en dit gebruik teen My, en teen almal wat in My glo en My bely. Hy sal teen My veg en dus ook stryd voer teen die wat Myne is, wat My egter trou sal bly tot aan die einde toe.

Die tyd van die Antichris het nou gekom, dus sal hy spoedig optree en u weet dat wanneer dit gebeur, die einde naby is. Want hy sal slegs `n kort tydjie regeer en omdat hy weet dat hy nie baie meer tyd het nie, sal hy die hel open en al die boses vrylaat, hy sal daarmee saamwerk op skandelike wyse. Maar die uur van sy val in die diepte is reeds bepaal sedert die ewigheid, en daar sal vervul word wat verkondig is in woord en geskrif.

AMEN 

Die gees van die Antichris 

30 September 1951 

Die gees van die Antichris heers oral waar Ek nie erken word nie, en daar waar hy reeds sy werk van verwarring aangerig het. Hy het die onderskeidingsvermoë van die mense verswak, hy het alles verduister, hy het die waarheid verdring en die mense verblind met sy dwaallig. - En hy het, as My teëstander, sy mag benut en het so teen My ingegaan. Hy het veral die wapen, die beeld van die Goddelike Verlosser Jesus Christus uit die harte van die mense geruk, en hy werk sodoende in `n steeds sterker mate teen die Christus namate die einde nader kom. 

Dit is sy werk dat die mense hulself van My afkeer, sodat hulle nie meer in Jesus Christus glo nie en daarom ook die weg na My nie meer vind nie. En tog is sy werke slegs moontlik omdat die mense hulself nie teen sy aanval en sy dade verweer nie, waartoe hulle egter in staat sou gewees het as hulle dit maar net wil. Want hulle is as selfstandige wesens op die aarde geplaas en besit `n volledige vrye wil. Hulle staan wel afsydig van My, maar in die begin van hulle beliggaming as mens ook so ver van My teëstander af dat hy hulle nie kon dwing om hom onderdanig te wees nie. 

Deur My het die mens die moontlikheid verkry om die indrukke buite homself met hart en verstand op te neem, en dit in die hart of met die verstand uit te werk. Want Ek het geen masjiene geskape wat hulle werk moet doen op bevel van die Heer nie. Ek het u mense vry voortgebring, het u verstand en insig gegee en beïnvloed u altyd om die goeie rigting te kies deur allerlei gebeurtenisse. Maar My teëstander laat sy mag ook nie onbenut nie. Hy trag netso om op u wil in te werk, maar die beslissing hang van u mense self af. Daar is egter `n middel wat u slegs hoef te gebruik, naamlik om uself te verseker van My liefdesgees en My krag wat u geskik maak om die aanvegtinge van u vyand te weerstaan.  

En hierdie krag kan u steeds vir uself verwerf as u maar self die liefde beoefen, dus om My liefdeskrag vir uself u eie te maak en wat u steeds ter beskikking staan, maar wat alleen deur werke van liefde verwerf kan word. My teëstander is `n vyand van die liefde, en u sal hom altyd kan oorwin as u hom met die wapen van die liefde tegemoet tree. Want gaan u die weg van die Christus, gaan u die weg van die liefde wat Hy ook gegaan het. En dan behoort u aan Hom en Hy is dan u Beskermheer en u Leier, Hy het u Verlosser geword deur u wil, wat uself deur die liefde by Hom aangesluit het. Solank die mensdom egter sonder liefde sal leef, sal hulle Hom nie herken nie, en dit bewerk My teëstander wat glo om sy mag te versterk wanneer hy die mag van Jesus kan beperk.

Sy aktiwiteite is duidelik teen Hom gerig, en elke mens wat homself van Jesus Christus afkeer, wat Hom verloën en Hom afwys as Hy hom met Sy woord tegemoet kom, is in die mag van die Antichris. Hy is self `n klein Antichris wat gewilliglik doen waartoe Satan hom aandryf. Behoed u teen die Antichriste, hulle is in sy mag en daarom ook My teëstanders. Maar hulle sal vir hulle vyandskap moet boet op die dag van die laaste oordeel wat baie naby is.

AMEN

Die aktiwiteite van die Antichris voor die einde

19 Februarie 1953

Deur die invloed van die Antichris sal die einde ook bespoedig word, want nou styg die nood van Myne die hoogte in en maak My koms noodsaaklik om `n einde aan die nood te maak. Die Antichris het maar een doel voor oë, naamlik om My te onttroon en homself op die troon te plaas. Hy wil die mense die geloof ontneem in `n God en Skepper van die ewigheid, om self nog hoër in aansien te staan en geëer en gevrees te word net soos in `n god.  

Hy wil nie die liefde nie, maar die onderworpenheid van die mense besit, hy wil die algehele mag hê en alleenheerser wees. Solank die mense nog gelowig is en `n Mag bokant hulleself erken aan wie hulle hulself eens moet verantwoord, solank sal hulle vir hom, wat van hulle verlang dat hulle teen God ingaan, nie ter wille wees nie. Daarom sal die Antichris optree teen die MAG, deurdat hy probeer om die geloof in My met brutale middele uit te roei, met middele wat dit vir Myne moeilik sal maak om aan My trou te bly. Maar die krag daartoe stroom van My ryklik uit op hulle, want Ek sal My so duidelik aan hulle openbaar, dat hulle steeds versterk sal word in die geloof. Dat hulle elke onregverdigheid aanvaar in die besef dat Ek alles kan gee en hulle waarlik vergeld wat hulle aards opgelê is.  

Die Antichris streef daarna om die Christelike leer uit te roei en `n einde te maak aan alle kennis oor Jesus Christus as God se Seun en Verlosser van die wêreld, hy sal openlik oorlog verklaar teen My en dit sal sy einde beteken. My teëstander sal homself beliggaam in `n mens wat hom in alles gehoorsaam sal wees, dit wil sê hy sal sy siel geheel en al in besit neem, maar die mense eers mislei met allerlei voordele wat hom `n oorgrote toeloop sal verseker. Sy spraak en handeling sal `n masker wees waaronder hyself die slegste gesindheid verberg. Arrogansie, leuens en winsbejag sal hy meesterlik verberg, maar die liefdeloosheid sal hom spoedig ontmasker. Maar alleen vir die oë van Myne is dit duidelik te sien, want vir sy aanhangers laat hy dit voorkom asof hy begrip het vir al die lyding wat hy egter nie probeer om te versag nie, veeleer dra hy slegs daartoe by dat die lyding vermeerder.

Die gelowige sal hom herken, want hulle sal erg onder sy heerskappy ly, maar wie hom ter wille sal wees en openlik met My breek, die word as vriend deur hom behandel en aards geëer en geag. Sodoende sal daar spoedig twee partye ontstaan, die meerderheid sal hom volg en slegs `n klein kudde sal My in hul gesindheid en handeling trou bly. En hierdie sal voortdurend in gevaar wees, omdat My teëstander die mense aanpor om hulle op alle maniere skade te berokken, want die Antichris beloon so `n optrede teen Myne om ook nog die laaste gelowiges wat aan hom weerstand bied, tot afval te bring.

Daar sal vir Myne `n tyd van bittere nood aanbreek. En tog sal dit draaglik wees, omdat dit `n buitengewone barmhartigheidsgawe is wat hulle in ontvangs mag neem, want Ek laat My self sien waar die mense sterk bedreig word. Ek ken elkeen se wil en houding teenoor My en Ek laat waarlik nie dat My teëstander die oorwinning oor die siele behaal nie, bowendien is die einde naby en omdat My gelowiges My in hulle hart trou toegedaan is, kan Ek My nou ook buite-om die wet openbaar om hulle krag te skenk.

En meer sal My te siene kry en dan kan geen mag ter wêreld hulle meer van hulle geloof in My afbring nie. En as Ek dit van hul sou verlang, sou hulle ook hul lewe met vreugde vir My gee. Maar Ek sal die wrede spel van My teëstander beëindig, en wanneer hy glo dat hy gewen het, sal Ek kom in die wolke en die lewendes en die dooies oordeel.

AMEN

Moeilike dae - Antichris – Einde

18 April 1953

Die dag van verlossing is nie meer veraf nie, maar sal dit vir alle mense ook verlossing beteken? Sal dit nie eerder `n dag van oordeel wees waarin hulle, in plaas van verlossing, opnuut weer in vaste vorm gebind word nie? - En so kan daar na die dag verlang word, maar netso daarvoor gevrees word. En hulle wat die dag sou moet vrees, glo nie daaraan nie en is daarom reddeloos verlore, omdat hulle niks weet om die hernude kluistering van hulself af te wend nie. Vir slegs weinig mense sal die dag `n werklike verlossing wees, terwyl die ander nie sal weet hoe ellendig hulle daaraan toe is nie en daarom ook geen verlange na `n Verlosser het nie. En tog sal Hy kom om die te verlos wat in Hom glo.

Wanneer daar vir alle gelowiges `n baie moeilike tyd kom, mag hulle die belofte nie vergeet dat Ek sal kom om te oordeel, die lewendes en die dooies. En die tyd van nood moet vir hul eweseer `n bewys wees van die waarheid van My woorde, en des te vaster sal hulle glo in My koms op die laaste dag en aan die redding uit die grootste nood. Dit sal werklik `n dag van verlossing wees vir die wat aan My behoort, wat by die aanblik van die goeie lewe van die ongelowiges geneig is om te twyfel aan die waarheid van My woord. 

En ter wille van die uitverkorenes sal die dae verkort word. Ek sal Myne versterk tot die dag gekom het en dit sal vinniger daar wees as wat verwag word. Die wêreldsituasie sal weer so rustig lyk dat niemand aan `n einde sal glo nie, want onder die heerskappy van die Antichris bedaar die golwe van onrus skynbaar, en aards is `n oplewing te sien wat die mense steeds goddeloser en liefdeloser laat word. En slegs Myne herken die uur op die wêreldklok daaraan, want slegs hulle het gebrek en moet ly terwyl die orige mensdom swelg en in `n roes van wêreldse vreugde hulself probeer versadig. En niemand sal vermoed hoe naby die einde is wanneer die Antichris sy wêreldheerskappy begin nie. 

Hy lui die einde in, hy bring die chaos tot stand en laat die geloofstryd ontbrand. Hy veroorsaak as te ware die skeiding van die geeste, want onder sy heerskappy word die belydenis van My en My Naam geëis, en  as gevolg daarvan het die definitiewe beslissing geval, wat nog voor die einde moet plaasvind. Maar sodra die geloofsbeslissing geëis word, kan u, My gelowiges, uself voorberei op My koms. Want met die toenemende nood sal u ook die vervulling van My voorspellings oor die einde beleef. 

U kan elke dag op die einde reken en tog sal dit op die dag plotseling en onverwags kom. Dan sal hulle, vir wie die dag die verlossing bring, egter salig wees, maar huil en tandegekners sal hulle wat deur die aarde verslind sal word en wat weer gebind sal word in die vaste materie. Maar u, wat in My glo, vertrou op My woorde dat u verlos sal word uit tye van hoogste nood. Dat Ek kom en u sal opneem en dat u daarom geen mag van die aarde hoef te vrees nie. Want van My is die mag, die krag en die glansrykheid.

AMEN  

Geloofstryd – Antichris-  Teenwerkende arbeid

9 Julie 1953 

Daar moet kragtig daarteen gegaan word wanneer die Antichris sy laaste werk begin, naamlik om aan alle geestelike strewes `n einde te maak. Wanneer hy openlik teen God ingaan, wanneer hy poog om elke geloof uit te roei en sodoende sy gesindheid duidelik as teen die Christus gerig herkenbaar maak. Dan moet alle kragte in die Hemel en op aarde aktief raak, want dan begin die swaarste stryd wat die volgelinge van Jesus ooit beleef het. 

Dan begin die laaste geloofstryd wat die einde inlui en met die grootste hardheid en brutaliteit gevoer word, omdat Satan self teen God sal opstaan om Hom tot `n val te bring en homself op Sy troon te verhef. Maar dan sal alle dienare van God op aarde ook groot ondersteuning ondervind van die kant van die ligwêreld, want dan moet ywerig gearbei word om alle aanvalle van die vyand te weerlê, om Jesus Christus openlik te verkondig en Hom voor die wêreld te bely.

Dan word daar geen verborge spel meer gespeel nie, dan sal dit duidelik word wie in God glo en Hom liefhet; wie so sterk is dat hy Jesus Christus as sy enigste Heer erken en nie die bevele van die teenparty vrees nie. En dan sal elke verkondiger van die Goddelike liefdesleer - die woord van God - dubbel geseënd wees, want dan verrig hy ook `n baie noodsaaklike arbeid. Hy verkondig God, wat die mens met oortuiging wil verloën. Hy stry vir Hom en vrees hom nie wat hom selfs met die dood daarmee bedreig nie. 

Maar so `n arbeid kan alleen verrig word deur hom wat die ware insig het, wat vooraf daarvan geweet het, ook van die tekens van die einde; wat daarom nie anders kan as om vir Jesus Christus en Sy Verlossingswerk op te kom nie, omdat hy deur Sy liefde en Barmhartigheid gegryp is en Sy werke gewaar word. Dit gee die krag wat hom tot alles in staat stel, selfs tot `n openlike belydenis van sy geloof, wat vir hom egter die bitterste lot op aarde kan beteken.  

Maar hulle vrees nie die swaar lot nie, omdat hulle tot insigte gekom het en vir niks meer op die wêreld bang is nie. Hulle het die regte Heer herken en gee hulle aardse lewens vir Hom met vreugde wanneer dit nodig is. Die teenwerkende arbeid wat van God se stders verlang word is: Om ophelderend te werk, waar vertwyfeling bestaan, om te trag om siele te wen, sodat hulle hulself aan Jesus Christus kan toevertrou; aan Hom, wat hulle aller Redder en Heiland is en wat hulle ook uit aardse nood en verdrukking sal bevry, wanneer die einde gekom het.

En hulle arbeid bestaan daarin om die waarheid wat ingesien is, te versprei en moedig op te tree teen kwaadsprekers en lasteraars, teen aanhangers van dwaalleringe en teen almal wat die liefdesleer van die Christus vyandiggesind is. Hulle opdrag is om "lig" te versprei, omdat die donker nag van die gees die mense omring. Daar sal tog ook nog mense wees wat besluiteloos is waarheen jy jouself kan wend; en God so vir hulle voor te stel soos wat Hy in der waarheid is, en dit behoort ook tot die arbeid vir die ryk van God. Die suiwer waarheid kan en sal haar uitwerking nie mis in `n hart wat na die waarheid verlang nie, want dit gaan oor die weinige weifelaars wat besonder liefdevol behandel moet word - sodat hulle hulself by u kamp kan aansluit en u vriende word in plaas van vyande. 

Die Antichris sal in die laaste geloofstryd wapens gebruik wat alle liefde sal mis, u moet egter met ywer veg met die wapens van die liefde. U moet poog om vir hulle te gee wat u reeds besit, wat u van God ontvang het, naamlik Sy woord, wat op elkeen sal inwerk volgens sy wil.

Wie ernstig na lig verlang, sal dit ook verkry, en wie lig besit, weet ook hoe sy houding moet wees in die dae wanneer God se teëstander sal woed om alle siele vir homself te probeer wen. Hierdie stryd sal weliswaar ongelyk wees, want u sal maar `n klein groepie wees, u teëstanders sal egter talloos wees. Maar u sal meer krag besit, want u sal dit direk van God af ontvang en dit sal die sterkste vyande oorwin, en u kan deur `n sterk geloof teenoor u teëstanders getuig oor Hom en Sy mag. 

En u kan daardeur ook die wêrelddeurdagte planne van God se teëstanders verydel, want die krag van die geloof lê duidelik getuienis van God af. Die krag van die geloof kan ook nog voor die einde u vyande oorwin en hulle kan hulself ook vrywillig aan u oorgee, hulle kan na u kant toe oorloop en sal vir ewig gered wees. 

AMEN
Die wedervaring van die laaste volgelinge in die tyd van die Antichris

19 Maart 1958

Net soos vir byna twee duisend jaar lank sal Myne weer vervolg word ter wille van My Naam. Nog staan dit u vry om die evangelie te verkondig, nog kan u ongehinderd opkom vir My en My Naam

Nog staan geen maghebbers u in die weg wat u spreek en weet nie, maar die tyd sal kom waarin u nie meer vry nie, maar slegs nog in die verborgene kan arbei vir My en My ryk. Derhalwe moet u die tyd goed benut en dus arbei solank dit nog dag is.  

U sal nie kan begryp wat dit vir u sal beteken om in alle vryheid te kan spreek en niemand te vrees wat u arbeid vir My verbied nie, daarom moet u stry met die swaard van die mond. U moet elke geleentheid aangryp om aan die mense My woord, die EWIGE WAARHEID te bring, en u moet ook deur die krag van My Naam werk. U moet melding maak van die Verlossingswerk van Jesus Christus en Hom oral verkondig, want `n gebod sonder lewe is oral waar die mense sonder geloof in die Goddelike Verlosser voortlewe. Tot hom moet u die "LEWE" bring, u moet My woord met groot ywer aan hulle verkondig, omdat u nie baie tyd meer het om in vryheid onder u medemense te kan arbei nie. 

Wanneer die Antichris sal optree sal u ook, My dienare, van u vryheid beroof word, ofskoon ook u arbeid nog nie ten einde is nie. Maar u sal maar net nog met die grootste versigtigheid en wysheid u arbeid in die wingerd kan verrig, en waarmee u ook met My krag sal slaag. En wat vir u tot op hede nog ongelooflik blyk te wees, sal `n realiteit word in die tyd wanneer die Antichris aan bewind kom. Maar ook dan het Ek nog moedige belyers van My Naam nodig, wat nie die wêreld en haar heersers sal vrees nie, maar openlik vir hulle dade sal opkom wanneer hulle rekenskap moet aflê.   

Soos dit eens met My dissipels gegaan het, so sal dit ook met u geskied wat Ek as laaste volgelinge gekies het vir die verspreiding van My evangelie. Ek verseker u van My beskerming en sê daarom weer: Wees nie besorg oor wat u sal sê nie, want Ek sal u die woorde in u mond lê. Daarom hoef u die aardse mag nie te vrees solank u My aan u kant roep nie, want Ek gee self aan hulle die passende antwoorde. Hulle sal geen enkele aanleiding kan vind om u aan te val, totdat u missie ook vervul is nie, en dit bepaal Ek alleen en nooit die maghebbers wat ook net so onder My en My wil staan.  

Sodoende sal u ook begryp dat elke werk wat reeds in hierdie tyd vir My verrig word, tot versterking van die geloof van die swak mense sal kan bydra. Dat u dus genoeg voorbereidende werk kan doen, sodat die mense kan standhou tydens kwellinge deur die Antichris, wat natuurlik sy mense sal probeer hinder in hulle geestelike strewe. Maar hy sal dit nie bereik by hulle wat reeds `n lewende geloof in My gevind het nie, want hulle sal `n muur bou waarteen hy vergeefs sal stormloop en wat hy nie sal kan wankel nie. Hy sal egter `n maklike spel hê by hulle wat slegs `n vormgeloof besit en wat sonder weerstand opgegee sal word in die aangesig van die gewelddadige maatreëls van My teëstander. Hierdie mense is kragteloos en ook sonder lig, hulle ken nie die krag van My Naam nie en ook nie die krag van `n lewende geloof nie, nog minder die krag en mag van `n God wat Heer is oor lewe en dood. 

Solank as wat u die moontlikheid het om te spreek en vrylik te werk, moet u My liefde en egte mag aan u medemens verkondig. U moet My leer van die liefde aan hulle preek en hulle wys op die tyd wat sal kom en wat slegs deur `n diep geloof in My deur Jesus Christus deurstaan sal kan word. Die geloof kan die oorwinning gee aan almal wat aan My getrou bly, wat My en My Naam openlik voor die wêreld bely wanneer daar `n bekentenis van hom geëis sal word. U moet egter ook die nabye einde aan hulle verkondig, sodat hulle weet hoe waardeloos dit is ter wille van aardse goedere en om op die aandrang en die verlange van die vyand in te willig. Niemand sal homself lank oor sy vermeende besittings kan verheug nie, omdat die tyd van die Antichris beperk is en met hom ook sy aanhang. Want ter wille van My uitverkorenes sal Ek die dae verkort en `n einde maak aan sy aktiwiteite.  

En daarom kan u, wat My met alle ywer dien, in die laaste tyd niks meer verloor nie, maar slegs onuitspreeklik baie wen. Want as u vervolg sal word ter wille van My Naam, sal u as My ware volgelinge nog siele red wat na u kant toe sal oorloop en die lot van u almal sal heerliker wees as wat u ooit aards aangebied kan word deur hom, wat ten doel het dat u My verraai.

Want wie vir My stry, stry saam met My, en Ek sal u waarlik tot die oorwinning voer.

AMEN

Die teëstander gaan sy magsbevoegdheid te buite

21 Desember 1960

Aan die aktiwiteit van die teëstander word `n einde gemaak sodra die uur gekom het, wanneer Ek die lewendes en die dooies sal oordeel. Eenmaal moet die oordeel weer plaasvind, want alles het buite die ordening getree en daarom is `n opwaartse ontwikkeling van die geestelike nie meer gewaarborg nie. 

Die mensdom weerstaan nie meer die werke van My teëstander nie en is volledig aan sy wil onderworpe, en hy misbruik sy mag op `n manier wat dit selfs vir My aanhangers moeilik maak om by My te bly. Hy gaan sy magsbevoegdheid te buite deur te poog om My geheel en al uit die gedagtes van die mense te verdring, en vind wat dit betref ook genoeg aanhangers wat sy wil uitvoer, naamlik om openlik stryd te voer teen die geloof.

U mense is egter op aarde om te kies tussen twee Meesters, en u moet derhalwe ook van beide Meesters op die hoogte wees. Maar hy probeer die wete oor u God en Skepper te verhinder, hy probeer alle geloof van u af te neem en wend geweldsmiddele aan, deurdat hy die maghebbers aanspoor om meedoënloos op te tree teen die geloof en ook teen die wat Myne is en wat My Naam voor die wêreld bely. En daarom sal daar vir hom nie baie tyd meer oorbly nie, hy sal weer gekluister word op die dag van die oordeel. 

Wanneer u mense dus die begin daarvan kan sien en ook sien hoe die stryd teen die geloof openlik sal ontbrand, dan kan u dit ook verseker ag dat die tyd van die einde gekom het. Want dan gaan hy sy magsbevoegdheid te buite en val daardeur onherroeplik in die hande van die oordeel. Want sy mag is geweldig en hy misbruik dit, maar Ek sal hom stopsit sodat al die mense hom nie ten prooi val nie, sodat Myne aan My trou kan bly tot die einde toe.

Nou kan mense sy aktiwiteite nog te voet volg en hulle afsonder van hulle wat aan die teëstander behoort. Die wat Myne is, kan bymekaar aansluit en mekaar versterk en troos. Maar wanneer My teëstander die laaste stryd op aarde sal begin, sal u uself moet afsonder, want u kan dan nie meer openlik spreek nie en u sal deur die wêreld en deur hulle wat aan die wêreld behoort, bestry word. En dan kom dit daarop neer om My openlik te bely en u hoef dan ook geen vrees te voel nie, want My krag sal na u toe stroom, sodat u My ook trou kan bly, sodat u My met blydskap kan bely en u krag des te meer na buite kan kom. Ek het die tyd steeds aan u voorspel, en dit sal gebeur soos wat dit verkondig is. Maar u sal ook ervaar dat u steeds meer teëstanders sal vind, en dat die haat teen u wat My woord verkondig, sal vererger. En u sal dan goed daaraan doen om die vyand te vermy, sodat u uself nie moedswillig in gevaar begewe nie.

Want dan sal u so listig moet wees soos `n slang en so sag soos `n duif, maar u mag My nie verraai nie. Wie buiten My sou u van krag kan voorsien? - Wie buiten My sou u kan beskerm en weer uit alle nood weglei? 

My teëstander sal deur My gekluister word wanneer die tyd vervul is en aan sy aktiwiteite sal `n einde gemaak word. En u kan daarop reken dat Ek u lot vir Myself sal aantrek, wanneer die tyd van die einde gekom het, wanneer u moet beslis welke Heer u wil erken. Want wie aan My wil behoort, sal hy nie tot `n val kan bring nie, omdat Ek aan hulle kant sal stry, en hy waarlik nie teen My mag opgewasse is nie. Hy sal weer gekluister word vir `n eindelose lang tyd en saam met hom ook sy aanhang, sodat daar weer `n tyd van vrede kan aanbreek vir die mense wat dan nie meer deur hom lastig geval kan word nie.

Maar die tyd van vrede sal eers aanbreek op die nuwe aarde, want eers moet die ordening weer herstel word. Eers moet die geestelike geoordeel word en dan eers sal die opwaartse ontwikkeling weer deurgaan, dan eers sal daar vrede wees in die Hemel en op aarde.

AMEN

Vrees hom nie wat wel die liggaam, maar nie die siel kan dood nie

14 Februarie 1949

Vrees nie hom wat u aards kan skaad nie, maar veeleer hom wat soek om u siel in die afgrond in te trek. Maar ook hom kan u moedig weerstaan as u My na u kant toe roep, want dan sal hy niks teen u kan uitrig nie. Dan het u `n SKILD waardeur u onkwesbaar is en u siel is dan teen elke gevaar beskerm.

Maar die wêreld sal u erg verdruk en haar maghebbers sal trag om u te vernietig, omdat hulle optree teen elkeen wat aan My getrou is. Hulle wil My nie erken as hulle Heer nie en eis daarom alle mag en verering vir hulleself op. U sal dus erg verdruk word, maar kan tog onbesorg en onbevrees die stryd aanvaar, omdat Ek as u Leëraanvoerder met u ten stryde sal trek en vir u sal veg, soos wat u ook vir My en My Naam stry. Daarom sal die oorwinning ook u s’n wees.

Streef daarna dat u geloof steeds dieper en meer onwankelbaar word, dan sal elke vrees ook verdwyn vir hom wat alleen die liggaam kan doodmaak.

Gee meer ag op die lewe van die siel, dan sal al die wêreldlike, die verlokkinge en bedreiginge, u heeltemal onberoerd laat, en u leef dan slegs volgens My wil. As die eise van die aardse maghebbers teen My wil gerig sal wees, sal u hulle herken as afgesante van Satan en u sal elke vrees vir hulle verloor, want u geloof sal u die krag gee om te weerstaan. U het dan geen vrees meer vir die wêreld en haar aanhangers nie, maar hou uself meer en meer vas aan My, as Die Een vir wie u ontsag het en wat tegelykertyd deur u bemin word. 

Wie egter swak van geloof is, sal angstig word en ook die aardse maatreëls met besorgdheid gadeslaan. By hom wat swak van geloof is, is Ek nie altyd teenwoordig nie. Hy het nog te veel aandag vir die wêreld, ofskoon hy haar nie begeer nie, maar hy bly daardeur nie onaangeroer nie, want dit beheers nog sy gedagtes en dit hou hom nog teveel af van die geestelike strewe. En hy sal ook bevrees wees en sodoende deur die aardse geweld erg in die noute gebring word. Maar Ek wil hom van die vrees afhelp en sou hom wil toeroep: ‘Ek sal u altyd tot Redder wil wees as u maar net heeltemal wil glo in My liefde en My mag.’

Ek vermag alles en Ek wil ook alles doen wat u tot seën strek, glo dit en weet dat Ek steeds aan u kant staan as Satan se volgelinge u bedreig en u van My af wil wegrokkel. En as u self bewus is van My teenwoordigheid, dan sal alle angs verdwyn en sonder vrees sal u die vyand die hoof bied. Deur die geloof in My is u sterk en u het dan geen vrees meer vir u liggaamlik lewe nie, omdat u weet dat daar geen dood bestaan vir hom wat in My glo nie. Dat u liggaam dus wel gedood kan word, maar nooit die siel nie, dat Ek egter ook u liggaamlike lewe behoed solank u uur nog nie gekom het nie.

AMEN
Geloofstryd - Bely voor die wêreld - Ek sal die dae verkort

11 Mei 1949

U sal nog `n harde stryd moet deurstaan as u My voor die wêreld wil bely, want daar sal van u geëis word om heeltemal afstand te doen van u aardse goedere. U besit sal onteien word en u sal dienste moet verrig wat bo u kragte skyn te gaan, u sal verhinder word om te doen wat vir u belangrik is. En u sal sonder rede vervolg en verdruk word en geen rus vind vir die vervolginge deur u vyande nie, wat tewens ook My vyande is en tog geen wrekende hand oor uself hoef te vrees nie. U sal verwonderd wees waarom Ek dit alles toelaat sonder om hom tot verantwoording te roep. Maar u sal nog meer daaroor verwonderd wees dat al die ongemak u nie so diep tref as wat dit vir die wêreld lyk nie, dat u desondanks vrolik en opgeruimd sal bly en vol vertroue en hoop sal wees dat ook vir u die uur van vergelding gekom het en dat die vervolginge eenmaal afgeloop is. En u sal daarom steeds harder en oortuigender vir My Naam opkom en My bely voor die wêreld.

En Ek sal die dae verkort sodat u salig kan word. Dink steeds aan die belofte; dat dit maar `n kort tydjie sal duur tot u verlos sal word uit die hande van u pynigers. Dink daaraan dat u aan My uitverkorenes behoort en dat al u leed beloon sal word, omdat u My trou gebly het. En dink daaraan dat nog siele deur u getuienis gewen moet word vir My en My ryk, wat ten laaste nog gered word kort voor die ondergang van die aarde. 

En ter wille van die siele neem die kruis op u, wat u weliswaar swaar sal druk maar wat tog draaglik is, omdat Ek u help en u op buitengewone wyse van krag voorsien. Die geloofstryd sal swaar wees en daarom moet u uself al vooraf daarop voorberei deur u siel te versterk met die korrekte voeding, deur My woord in u op te neem en daarmee ook die krag waarmee Ek My woord geseën het. Want deur die aanneem van die woord verbind u uself met My en moet u dus met krag deurstroom word. En dan sal u ook in staat wees om teen u vyande weerstand te bied en dit vol te hou tot die einde, tot Ek sal kom om u te verlos uit alle nood. 

AMEN
Die belydenis van Jesus Christus voor die wêreld - Goddelike beskerming

14 Augustus 1940

Wie Jesus Christus bely, sy lewe is in God se Hand, ook al verklaar die wêreld en haar gesag hom die bitterste stryd aan. Reeds van die onuitgespreekte Goddelike Naam gaan al die krag uit, en die liefde van die Heiland seën almal wat hulleself aan Hom oorgee, dit wil sê, wat in Hom glo, Hom bemin en Sy gebooie onderhou.

Slegs min mense neem egter die lewe van Jesus tot rigsnoer van hulle lewens. Wie self egter die moeite sal doen in alles om die Heer na te volg, die sal ook spoedig insig verkry en sal die Goddelike Heiland en Verlosser nie meer wil opgee nie. Sy liefde openbaar homself so indringend, dat die verlange na die Hemelse Vader steeds in die mens toeneem. Dit is soos `n deurdringende reën wat die uitgedroogde aardryk deurdrenk met Sy onontbeerlike woord wat van Bo tot die mense op aarde gebring word. En die woord spoor die mense nou steeds aan om Hom aan te neem wat deur die wêreld verloën word. 

Die mens wat God se krag duidelik ervaar, moet homself ook vir die woord instel, hy moet flink en vrylik spreek oor alles wat die Heer Self op aarde geleer het. Die mens moet alles doen om vereers die menslike hart geskik te maak om die waarheid aan te neem wat deur die mense van Bo oorgebring word. 

Eens het die Heer Self gesê: "Wie My voor die mense bely, hom sal Ek ook bely voor My Vader". Dus het die Christus die mense gebied om vir Sy Naam op te kom, sodat hy dan ewe-eens die Goddelike bystand kan ervaar as hy die hulp van die Vader in die Hemel begeer.

Wie vir die Goddelike Naam sal opkom, sal in die komende stryd vir die Christus betrek word, want die vyand sal trag om die mense elke herinnering aan Hom en Sy werke op aarde te ontneem. Die vyand sal die mense met `n harde straf dreig wat ten doel het om die geloof in Jesus Christus as Verlosser van die wêreld te laat verdwyn. Die mens sal ernstig moet stry om stand te kan hou teen al die influisteringe van kwaadgesinde kragte, en slegs die mens wat homself vir Jesus Christus instel en in gelowige gebed die Heer sy node en sorge toevertrou en Hom om beskerming en krag vra, sal sterk en vry wees. Want dit beloof die Heer vir al sy stryders, as hulle Hom as die Goddelike Heer en Verlosser sal bely voor die mense.

Hier sal die Goddelike mag duidelik bewys dat hy sterker is as die aardse mag, en hy sal waak oor elke aardse kind, onverskillig in welke gedaante hy die Heer en Heiland bely. Daarom hoef die mens nie besorg te wees dat die aardse gesag hom sou kan vervolg om hom skade te berokken nie, omdat hy `n aanhanger is van die ware Christendom. Jesus Christus kan nooit uit die wêreld van haat en liefdeloosheid verdring word nie, ook al word die stryd openlik gevoer. Maar wie sy aardse lewe liefhet die se hart sal angstig klop en hy sal maklik die gebod van die wêreldlike gesag in ag neem, dus sy Heer en Heiland verraai ter wille van aardse sukses.

Maar wie die dood nie vrees nie, sal vrymoedig die Naam bely van Hom wat die wêreld verlos het van die sonde, selfs as hy daarvoor moet boet deur die aardse mag. Die Vader in die Hemel hou egter Sy Hande beskermend oor die aardse kind, en dan sal dit vir die teëstander lyk asof bomenslike kragte teen hom stry. Hy sal aan die kalmte wat ondanks dreiginge onmiskenbaar die krag van die Goddelike woord en die liefdevolle sorg van die Vader in die Hemel is, herken wat Syne beskut wanneer hulle Hom bely voor die wêreld.AMEN

Om God aan te roep om hulp is in die eindtyd noodsaaklik

3 Maart 1946

Voortaan sal dit noodsaaklik wees om My hulp steeds weer af te bid, as u nie wil beswyk in die lewenstryd, in aardse sowel as in geestelike nood nie. U kan wel as oorwinnaars te voorskyn kom sonder om My om hulp aan te roep, maar dan is u reeds in die mag van My teëstander wat u die krag gee om te seëvier, maar as teenprestasie beslag lê op u siel. En om aan sy laasgenoemde krag gebonde te wees in die komende tyd is u grootste onheil, want u gaan daardeur vir ewig verlore in die ryk van die duisternis. U ruil vir `n kort tydjie My krag vir `n ewigheid van kragteloosheid in, waarin u bomate hard moet boet vir u nalatigheid om My nie om hulp te gevra het nie. 

Die komende tyd is sonder gevaar vir u siel te deurstaan, slegs met My ondersteuning en My krag wat Ek aan u gestuur het, en tog word dit aan uself oorgelaat of u My wil aanroep of nie. Die groot nood sal dit by u teweeg moet bring, maar Ek self dwing u nie. Ek probeer alleen deur nood om u te beweeg om uself met My in verbinding te stel, omdat Ek u nie andersins die krag kon laat toekom nie.

Vir elkeen wat My nie in sy hart dra nie, sal die lewe moeilik en vol leed wees. Maar dit sal minder swaar wees vir elkeen van u as hy homself tot My wend om hulp, want My liefde help u dra en Ek help almal wat gelowig op My vertrou. Maar die tyd van nood moet kom, omdat die groot leed die mense moet tref ter wille van hulleself, want dit is die laaste middel om hulle vir My en My ryk te wen. 

Ek wil u harte gereedmaak, sodat hulle My woord kan ontvang - en die groot nood sal dit teweegbring, sodat hulle sal honger na My woord van troos en opheldering, tot insig in hulle nood; sodat hulle dan My woord ernstig in hulle hart kan oorweeg en My kan herken as hulle van goeie wil is. Want daar is baie siele op dwaalweë gelei wat van die goeie weg afgedwaal het, maar weer daarop teruggebring moet word deur My Woord, wat aan hulle die waarheid in alle volheid openbaar.

Weliswaar sal die nood ook baie harte sluit vir My Woord en met dwang kan dit nie geopen word nie, maar geseënd is hy wat die nood verdra, sonder om My teëstander om hulp te vra in die vorm van slegte denke en spraak en in liefdelose handeling teen die naaste. Want so iemand help hy oënskynlik en hy verskaf hom fasiliteite van allerlei aard om hom geheel vir homself te wen. 

Probeer dus nie u aardse lewe deur liefdeloosheid te verbeter nie, verdra geduldig en berustend u lot en kom met alles na My toe. Ek staan u altyd by as u maar net om My hulp sal vra, as u maar net die weg na My toe kan vind, as u uself ootmoedig aan My onderwerp en uself in My barmhartigheid aanbeveel. Nooit laat Ek iemand wat ernstig bid, sonder hulp van My af heengaan nie, daardie vertroue moet u almal verwerf, sodat die groot nood vir u draaglik kan verbygaan.

Van My liefhebbende sorg kan u altyd verseker wees as u uself aan My toevertrou, as u My erken en My dus nie uit u gedagtes sal verban nie. Maar wie dit sal versuim, sal in ergste sielenood verkeer waar slegs sy eie wil hom sal uithelp. Die tyd sal vinnig verbygaan en word steeds duideliker kenbaar as die tyd van die einde, want Satan is duidelik aan die werk. En hy dryf die mense aan tot dade van die grofste liefdeloosheid wat steeds hulle uitwerking in aardse nood en verdrukking het. Hy vergiftig die denke van die mense waar geen weerstand teen hom gebied word nie.  

Daarom moet die mense op hulle hoede wees, want dit gaan daarom om die laaste proef van die aardse lewe te deurstaan, hulle moet `n waaksame oog hou op die verskynsels van die tyd en op die handelswyse van die mense, wat sigbaar van onder af regeer word. Hulle moet egter ook aandag skenk aan die werke van Bo. Hulle moet ag slaan op die verkondigers van My woord wat hulle volledige opheldering kan gee oor die doel en betekenis van die laaste groot nood en oor die ewige heilsplan. Want dit moet sy loop neem soos wat dit bestem is, en soos wat My Wysheid dit as doelmatig ingesien het sedert die ewigheid.

Hulle moet hulle vermanings en waarskuwings ernstig neem en die swaar tyd sal verdraaglik verloop vir elkeen wat van goeie wil is, en wat My aanroep in die komende nood.

AMEN
